
Annotatsiya: Qishloq xo‘jaligi ishlab chiqarishining iqtisodiy samaradorligi haqida 

masala ko‘rilganda, “Samara” va “Samaradorlik” - tushunchalarining bir xil emasligini 

ko‘zda tutish kerak. “Samara” atamasini qandaydir jarayonning natijasini bildiradi. 

Umumiy ko‘rinishda har qanday ishlab chiqarishning samarasi shaklida uning vazifasi – 

ishlab chiqarishning maqsadini amalga oshiruvchi pirovard mahsulot yuzaga chiqadi. 

Bir tomondan, u o‘z tarkibiga ma’lum davrdagi harakatdagi ishlab chiqarish 

resurslarining moddiy natijasi yig‘indisini oladi, boshqa tomondan – ishlab chiqarishning 

pirovard maqsadi faqat bevosita ishlab chiqarilgan moddiy boyliklarning hajmida 

mujassamlashgan bo‘ladi. 

Maqolada qishloq xoʻjaligida ishlab chiqarish samaradorligining hozirgi holati 

oʻrganilib, tahlil qilingan va uni oshirish imkoniyatlari ko‘rsatilgan. 

Kalit soʻzlar: samaradorlik, qishloq xoʻjaligi samaradorligi, o‘simlikchilik tarmog‘i, 

chorvachilik tarmog‘i. 

 

2022–2026 yillarga mo‘ljallangan Yangi O‘zbekiston taraqqiyot  strategiyasiga 

muvofiq, “qishloq xo‘jaligini ilmiy asosda intensiv rivojlantirish orqali dehqon va 

fermerlar daromadini kamida 2 baravarga oshirish, qishloq xo‘jaligining yillik o‘sishini 

kamida 5 foizga yetkazish” ustuvor maqsad sifatida belgilandi. 

Qishloq xo‘jaligini barqaror rivojlantirish bo‘yicha zamonaviy ilm va 

innovatsiyalarga asoslangan resurstejamkor texnologiya va agrotexnik tadbirlarni 

joriy etilishi, qishloq xoʻjaligi ekinlarini yetishtirishni moliyalashtirish tizimini tubdan 

isloh qilinishi hisobiga qishloq xo‘jaligi yalpi ishlab chiqarishining yillik barqaror o‘sish 

sur’atlari qayd etilib, jumladan, 2023-yilda 8,4 million tonna don ekinlari, 3 mln. 713 

ming tonna paxta xomashyosi, 11,6 million tonna sabzavot, 3,6 million tonna 

kartoshka, 2,6 million tonna poliz, 3,1 million tonna meva, 1,7 million tonna uzum, 2,8 

million tonna go‘sht (tirik vaznda), 12 million tonna sut, 200 ming tonna baliq, 8,5 

milliard dona tuxum yetishtirildi. 2023-yilda chorvachilik tarmoqlarida qiymati 7,4 

trln. so‘mlik 2145 ta loyihalar ishga tushirilib, 170 ming ta ish o‘rinlari yaratildi. Yalpi 

qishloq xo‘jaligi mahsulotidagi chorvachilik mahsulotlarining hajmi 202 trln. (ulushi 

49,9%) so‘mni tashkil etib, 2022-yilga nisbatan 103,7 foiz o‘sishga erishildi (1-jadval). 

Qishloq xoʻjaligi mahsulotlarining 2023-yilda 63,1 foizini dehqon va tomorqa 

xoʻjaliklariga, 29,8 foizi fermer xoʻjaliklariga va 7,1 foizi qishloq xoʻjaligi faoliyatini 

amalga oshiruvchi tashkilotlar hissasiga toʻgʻri kelgan. Qishloq xoʻjaligi mahsulotlari 

ishlab chiqarishda dehqonchilik mahsulotlari ulushi 50,1 foizni va chorvachilik 

mahsulotlari ishlab chiqarishning ulushi 49,9 foizni tashkil qilgan. 

1-jadval 

Respublika boʻyicha qishloq xoʻjalik mahsulotlari dinamikasi toʻgʻrisida 

ma’lumot23 

№ Mahsulot turi 
Oʻlchov 

birligi 
2021 yil 2022 yil 2023 yil 

2023 yilda 

2021 yilga 

nisbatan 

oʻzgarishi, +;- 

1 Don va dukkakli don ekinlari - jami ming tonna 7 634,6 7 990,5 8 426,6 792,0 

2 Texnik ekinlar (paxta xom-ashyosi) ming tonna 3 372,9 3 500,7 3 710,3 337,4 

3 Kartoshka ming tonna 3 285,6 3 443,2 3 574,1 288,5 

4 
Sabzavotlar – jami ming tonna 10 850,2 11 162,9 

11 

553,7 
703,5 

5 Oziqbop poliz ming tonna 2 285,3 2 420,7 2 553,5 268,2 

6 Mevalar va rezavorlar - jami ming tonna 2 852,6 2 999,3 3 121,7 269,1 

7 Uzum ming tonna 1 695,3 1 760,6 1 737,6 42,3 

8 Soʻyish uchun yetishtirilgan mollar 

va parrandalar  – jami (tirik vaznda) 
ming tonna 2 635,1 2 725,9 2 833,3 198,2 

9 
Sut  – jami ming tonna 11 274,2 11 627,2 

11 

968,7 
694,5 

10 Olingan tuxum  – jami mln. dona 7 788,4 8 129,2 8 487,5 699,1 

11 
Asal tonna 14 066,9 14 700,4 

15 

620,6 
1 553,7 

12 Qirqib olingan jun tonna 36 345 37 307 38 639 2 294,0 

13 Olingan qorakoʻl terilar ming dona 1 252,4 1 287,6 1 321,1 68,7 

14 
Pilla tonna 22 769,9 24 300,2 

25 

885,8 
3 115,9 

Qishloq xoʻjaligi ishlab chiqarishining iqtisodiy samaradorligi umumiy 

koʻrinishda ishlab chiqarishning natijasi, jonli va buyumlashgan  mehnat xarajatlari 

oʻrtasidagi nisbat bilan ifodalanadi. Qishloq xoʻjaligi  ishlab  chiqarishi iqtisodiy 

samaradorligini oshirishning obyektiv zarurligi mamlakat iqtisodiy rivojlanishining  

hozirgi bosqichidagi bir qator xususiyatlari va doimiy harakatdagi omillarning  

yigʻindisiga bogʻliq. 

“Samaradorlik….ma’lum bir davr mobaynida yaratilgan pirovard natija bilan 

mahsulot birligi ishlab chiqarishga sarflangan moddiy (amortizatsiya bilan birgalikda) 

va mehnat resurslari xarajatlarini nisbati tushuniladi..” 

“Iqtisodiy samaradorlik ... ishlab chiqarish jarayonida qo‘llanilgan kamyob 

resurslar miqdori bilan ushbu jarayon pirovard natijasida ishlab chiqilgan qandaydir 

iste’mol mahsuloti miqdori o‘rtasidagi bog‘liqlikni ifodalaydi. Berilgan hajmda resurs 

                                                           
23 https://stat.uz/uz/rasmiy-statistika/agriculture-2 

hisobiga olingan mahsulot miqdori qanchalik ko‘p bo‘lsa, samaradorlik shunchalik 

yuqori bo‘ladi, va aksincha.” 

“Ishlab chiqarish samaradorligi bu ma’lum bir mutanosiblikdagi tovar va 

xizmatlar miqdorini eng kam xarajat bilan ishlab chiqarishdir…. Resurslarni 

taqsimlashning samaradorligi esa, aksincha  jamiyatning tovar va xizmatlarga bo‘lgan 

ehtiyojini to‘laroq qondirilishini ifodalaydi”24. 

Qishloq xo‘jaligini rivojlantirish bo‘yicha yaqin yillarda quyidagi vazifalar amalga 

oshirildi: 

− qishloq xo‘jaligi sohasida davlat boshqaruvi tizimini takomillashtirish 

maqsadida qishloq va suv xo‘jaliklari vazirliklari qaytadan tashkil etilib, vazirliklarning 

asosiy vazifalari va faoliyat yo‘nalishlari belgilab berildi; 

− qishloq xo‘jaligini rivojlantirishning 2020–2030 yillarga mo‘ljallangan 

strategiyasi qabul qilindi; 

− paxta va g‘allani yetishtirish, xarid qilish va sotishga bozor tamoyillarini 

joriy etish orqali davlat monopoliyasiga barham berildi; 

− yer munosabatlarida tenglik va shaffoflikni ta’minlash, yerga bo‘lgan 

huquqlarni ishonchli himoya qilish va ularni bozor aktiviga aylantirish chora-

tadbirlari belgilandi. 

Hozirgi kunda qishloq xo‘jaligini barqaror rivojlantirishda quyidagi ustuvor 

vazifalar belgilab berilgan: 

− qulay agrobiznes muhiti va qo‘shilgan qiymat zanjirini yaratish; 

− sohada davlat ishtirokini kamaytirish va investitsiyaviy jozibadorlikni oshirish 

mexanizmlarini joriy qilish; 

− zaruriy qishloq xo‘jaligi mahsulotlarini ekishni rag‘batlantirish orqali oziq-

ovqat xavfsizligi barqarorligini ta’minlash; 

− tabiiy resurslardan oqilona foydalanish va atrof-muhitni muhofaza qilish 

tizimini takomillashtirish; 

− xo‘jalik yuritishning zamonaviy shakllarini joriy etish va rivojlantirish; 

− import qilinadigan mahsulot hajmini bosqichma-bosqich qisqartirish; 

− tarmoq dasturlarini ishlab chiqish orqali xarajatlar samaradorligini oshirish va 

mahsulot tannarxini pasaytirish orqali raqobatbardoshligini ta’minlash; 

− ilm-fan, ta’lim, axborot va maslahat xizmatlari tizimini rivojlantirish; 

− tarmoq statistikasining shaffof tizimini yaratish. 

Xulosa qilib aytganda, bugun mamlakat aholisining qariyb 50 foizi yashayotgan 

hududlarda, iqtisodiyotning to‘rtdan bir qismini tashkil etayotgan va qariyb 3,5 mln. 

kishi band bo‘lib turgan mazkur sohada belgilangan vazifalarni amalga oshirilishi 

iqtisodiy islohotlarni jadallashtirish, mamlakatimiz aholisining farovonligini yanada 

oshirish hamda barqaror iqtisodiy taraqqiyotni ta’minlashga olib keladi. 

 

                                                           
24 Campbell R. McConnell, Stanley L. Brue. Microeconomics-Principles, Problems, and Policies. -15th ed. New York, NY, USA: McGraw-Hill/Irwin. 
2002. 

